
Սովորողների քննադատական մտածողությունը 



1․Ներածություն 

Քննադատական մտածողություն (անգլ.՝ critical 

thinking) ապացուցումների համակարգ, որը կիրառվում է իրերի և 

իրադարձությունների վերլուծության համար՝ տալով հիմնավորված 

եզրակացություններ, և ստեղծում է հիմնավորված գնահատականներ, 

մեկնաբանություններ տալու հնարավորություն, ինչպես նաև իրավիճակին և խնդրին 

համապատասխան ճշգրտորեն կիրառել ստացված արդյունքները։ 

Քննադատական մտածողությունը մտածողության այն տեսակն է, երբ մարդը 

հարցականի տակ է դնում ստացվող տեղեկույթի հավաստիությունը, սեփական 

հավատալիքներն ու համոզմունքները։ 

Կա կարծիք, որ անցումը քննադատական մտածողությանը 

նոր քաղաքակրթության զարգացման անհրաժեշտ և կարևոր նախապայմանն է։ 

Քննադատական մտածողության ամենավաղ դիտարկումները հանդիպում 

են Սոկրատեսի ուսմունքներում, որոնք արձանագրվել են Պլատոնի կողմից։ Նա 

կարևորում էր խորը հարցադրումների կատարումը, որոնք հետազոտողը պետք է 

իրականացնի՝ նախքան վերջնական եզրահանգումները։ 

Սոկրատեսը պնդում էր, որ անձը կարող է ունենալ բարձր դիրք, իշխանություն, բայց և 

ունենալ խորապես սխալ, ոչ ռացիոնալ մտածողություն։ Սոկրատեսը շեշտում էր 

ապացույցներ փնտրելու, հիմնավոր պատճառաբանություններ և ենթադրություններ 

կատարելու, հիմնական հասկացությունները վերլուծելու գործընթացի 

կարևորությունը։ 

Նեղ իմաստով քննադատական մտածողություն նշանակում է պնդումների մտածված 

գնահատում։ Ինչպես նաև մեկնաբանվում է որպես «մտածողություն մտածողության 

մասին»։ Ամենատարածված մեկնաբանություններից մեկն է՝ խելամիտ անդրադարձ 

(ռեֆլեքսիվ) մտածողություն, որն ուղղված է որոշում կայացնելու, թե ինչին է պետք 

https://hy.wikipedia.org/wiki/%D4%B1%D5%B6%D5%A3%D5%AC%D5%A5%D6%80%D5%A5%D5%B6
https://hy.wikipedia.org/wiki/%D4%B1%D5%BA%D5%A1%D6%81%D5%B8%D6%82%D6%81%D5%B8%D6%82%D5%B4
https://hy.wikipedia.org/wiki/%D5%84%D5%AB%D5%BF%D6%84
https://hy.wikipedia.org/wiki/%D5%94%D5%A1%D5%B2%D5%A1%D6%84%D5%A1%D5%AF%D6%80%D5%A9%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%8D%D5%B8%D5%AF%D6%80%D5%A1%D5%BF%D5%A5%D5%BD
https://hy.wikipedia.org/wiki/%D5%8A%D5%AC%D5%A1%D5%BF%D5%B8%D5%B6
https://hy.wikipedia.org/wiki/%D5%8C%D5%A5%D6%86%D5%AC%D5%A5%D6%84%D5%BD%D5%AB%D5%A1


հավատալ և ինչ է պետք անել։ Առավել մանրամասն սահմանումն է՝ կիրառելիության, 

համադրման և տեղեկույթի գնահատման ակտիվ և հմուտ վերլուծության գործընթաց, 

հայեցակարգային ձևակերպում, որը ստացվում է ուսումնասիրություններով, փորձով, 

դատողություններով, հաղորդակցություններով։ 

Լրացուցիչ մեկնաբանություն տալու նպատակով Ռիչարդ Պոլը (1995) առաջարկեց 

քննադատական մտածողությունը բաժանել երկու տիպի՝ թույլ և ուժեղ։ Թույլ իմաստով 

քննադատական մտածողությունը սահմանվում է որպես բարձր որակավորում 

ունեցող, բայց եսասիրությամբ մոտիվացված կեղծ-մտավորականի մտածողություն, 

ով զբաղված է իր բարեկեցության խնդիրներով և լրջորեն չի մտածում իր 

գործողությունների էթիկական հետևանքների մասին։ Նման մտածողության կրողը 

հաճախ ունի բարձր կրթություն, սակայն օգտագործում է իր գիտելիքները անարդար և 

եսասիրական նպատակներով։ Քննադատական մտածողությունն ուժեղ իմաստով՝ 

առանց եսակենտրոն մոտիվացիաների և սոցիալական ուղղվածության շեղման, 

օբյեկտիվ ուսումնասիրության նպատակով արված դատողություններն են։ Այս 

իմաստով քննադատական մտածողությունը անկեղծորեն միտված է ճշմարտությանը 

հասնելու ճանապարհին խոչընդոտները հաղթահարելուն։ 

Հոգեբան Դ. Ֆ. Հալփերնը (անգլ.՝ Diane F. Halpern) դիտարկում է քննադատական 

մտածողությունն իբրև ճանաչողության այնպիսի մեթոդների կիրառություն, որոնք 

տարբերվում են վերահսկողականությամբ, հիմնավորվածութամբ և 

նպատակասլացությամբ, մեծացնում են ակնկկալվող վեջնարդյունքի ստացման 

հավանականությունը։ Այս մեթոդները կիրառվում են առաջադրանքների, խնդիրների 

կատարման, հետևությունների ձևակերպման,հավանականությունների գնահատման 

և որոշումների ընդունման ընթացքում և պահանջում են այնպիսի հմտություններ, 

որոնք հիմնավորված և արդյունավետ են տվյալ իրավիճակի և առաջադրանքների 

տվյալ խմբի համար։ Նա լրացուցիչ նշում է, որ քննադատական մտածողությանը 

բնորոշ են տրամաբանական մտահանգումները, փոխկապակցված տրամաբանական 

մոդելների ստեղծումը և հիմնավորված որոշումների ընդունումը, որոնք հաստատում, 

https://hy.wikipedia.org/wiki/%D5%80%D5%B8%D5%A3%D5%A5%D5%A2%D5%A1%D5%B6
https://hy.wikipedia.org/wiki/%D4%B1%D5%B6%D5%A3%D5%AC%D5%A5%D6%80%D5%A5%D5%B6


չեղարկում կամ էլ ժամանակավորապես բացառում են որևէ դատողութուն։ Բոլոր այս 

հասկացությունները ենթադրում են մտավոր գործունեություն, որը պետք է ուղղված 

լինի որևէ կոնկրետ կոգնիտիվ հոգեբանական առաջադրանքի կատարմանը։ 

Քննադատական մտածողության համար անհրաժեշտ են գնահատելու, 

մեկնաբանություն, վերլուծություն, հետևություններ և եզրահանգումներ կատարելու 

կարողություններ ու հմտություններ, դիտողականություն։ Այն կիրառում 

է տրամաբանությունը, ինչպես նաև հենվում է մետագիտելիքի և այնպիսի խորը 

ինտելեկտուալ ունակությունների վրա, ինչպիսիք են հստակությունը, 

ճշմարտացիությունը, արդարությունը, բովանդակությունը, լայն մտահորիզոնը։ 

 

 

 

 

 

 

 

 

2․Պարագրաֆ 

Հիմնական հասկացությունների սահմանում 

 Քննադատական մտածողություն - Քննադատական մտածողությունը դա 

դիտարկման, փորձի, դատողության, պատճառաբանության և/կամ հաղորդակցության 

միջոցով հավաքած ինֆորմացիան ակտիվորեն և հմտորեն համակարգելու, 

կիրառելու, վերլուծելու, սինթեզելու և գնահատելու մտավոր գործընթաց է: 

https://hy.wikipedia.org/wiki/%D4%BF%D5%B8%D5%A3%D5%B6%D5%AB%D5%BF%D5%AB%D5%BE_%D5%B0%D5%B8%D5%A3%D5%A5%D5%A2%D5%A1%D5%B6%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%8F%D6%80%D5%A1%D5%B4%D5%A1%D5%A2%D5%A1%D5%B6%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/w/index.php?title=%D5%84%D5%A5%D5%BF%D5%A1%D5%A3%D5%AB%D5%BF%D5%A5%D5%AC%D5%AB%D6%84&action=edit&redlink=1


 Քննադատաբար մտածելու կարողություն – Քննադատաբար մտածելու 

կարողությունը դա խնդիրները և ենթադրությունները վերհանելու, կարևոր 

հարաբերակցությունները ճանաչելու, ճիշտ եզրակացություններ անելու, փաստերը 

գնահատելու և եզրահանգումներ կատարելու հմտությունն է:  

Դասավանդման տեխնիկաներ – Դասավանդման տեխնիկաները դրանք ուսուցչի 

կողմից լսարանում կիրառվող դասավանդման մեթոդներն են և հանձնարարված 

աշխատանքները: 

Քննադատական մտածողության ձևավորումն ու զարգացումն այսօր հանդիսանում է  

կրթության գլխավոր նպատակներից մեկը: Այս հետազոտության նպատակն է ստեղծել 

հիմք ձևավորելու քննադատական մտածողություն զարգացնող կրթական համակարգ, 

որն իր հերթին կարող է գործիք հանդիսանալ ինքնության հիմքի վրա ծագող 

կոնֆլիկտների կանխման, կարգավորման և հաշտեցման համար: 

Ուսումնասիրությունը ցույց տվեց, որ ՀՀ ստացած կրթությունն ամենևին չի նպաստում 

քննադատական մտածողության ձևավորմանը: Ուստի հարց է առաջանում, թե 

որքանով են ՀՀ կրթական համակարգի բարեփոխումների առջև դրված նպատակները 

նպաստում համակարգում առկա խնդիրների լուծմանը: Հետևաբար, հետազոտության 

նախասահմանված խնդիրների ուսումնասիրությունը թույլ է տալիս հասկանալ, թե 

որքանով է ՀՀ կրթական համակարգը ձևավորում և զարգացնում քննադատական 

մտածողություն, սահմանել քննադատական մտածողության կարևորությունը 

հասարակության վերափոխման առումով և պատճառաբանել հայեցակարգային 

փաստաթղթերում քննադատական մտածողության զարգացման մասին ընդգծելու 

կարևորությունը, և վերջապես ներկայացնել առաջարկություններ, թե ինչպե՞ս կարելի 

է քննադատական մտածողությունը դարձնել մեր սովորողների բնորոշ հմտությունը։ 

Հայաստանի Հանրապետությունը, լինելով դեռևս զարգազող ժողովրդավարություն, 

այսօր ունի ժողովրդավարական արժեքներին դավանող հասարակություն կերտելու 

հրամայական: Այս նպատակի իրականացման թերևս միակ ճանապարհն անցնում է  



ուսումնական հաստատությունով: Հետևաբար ՀՀ ուսուցչի առջև դրված է սովորողին 

այնպիսի կրթություն տալու խնդիր, որի արդյունքում կձևավորվեն անհատներ` 

ապրելու ժողովրդավար Հայաստանում: Կրթության գլխավոր նպատակը բանիմաց 

հասարակության ձևավորումն է և, հետևաբար, շրջանավարտների սոցիալական 

ապագան ուրվագծելը: Կրթության որակը կարելի է գնահատել` ելնելով սովորողների 

ինտելեկտուալ կարողությունները վերափոխելու և վերաձևավորելու կրթության 

հնարավորությունից: ՀՀ  կրթության որակի ապահովման ազգային կենտրոնը` 

Մասնագիտական կրթության որակի ապահովման ուղղությունների հայեցակարգում 

որակը սահմանել է որպես նախանշված նպատակներին համապատասխանություն: 

Սակայն ՀՀ համատեքստում, որտեղ Խորհրդային պատմողական բնույթի կրթական 

ավանդույթները ժառանգած կրթական հաստատությունը պետք է սահմանի իր 

նպատակները և համապատասխանեցնի մատուցվող կրթության որակն այդ 

նպատակներին, որակի ապահովման առավել ընդգրկուն սահմանումը կարող է 

առավել նպատակահարմար լինել: Հիմնվելով ՀՀ կրթական իրականության վրա` 

պետք է շեշտել որակի ապահովման տրանսֆորմատիվ/վերափոխիչ կրթություն 

տրամադրելու հատկանիշը: Գնահատման այս մեթոդով հնարավոր կլինի 

առավելապես ընդգծել կրթության` ոսովորողի ինտելեկտուալ կապիտալի 

ձևավորմանը մեծապես նպաստելու կարողությունը, որի շնորհիվ ձևավորվում է 

համապատասխան գիտելիք, հմտություններ և կարողություններ ունեցող անհատ` 

ունակ ապրելու և ստեղծագործելու բանիմաց հասատակությունում: Վերոնշյալն 

ընդհանրացնելով` կարող ենք ասել, որ կրթությունը պետք է կարողանա վերափոխել 

և/կամ զարգացնել սովորողի իմացական ընկալումը (cognitive understanding): Անհատի 

իմացական ընկալումը վերափոխելու ամենաարդյունավետ մեթոդներից մեկը 

ինքնուրույն, քննադատական մտածողության զարգացումն է: Ոլորտի մի շարք 

գիտնականներ նշում են, որ  կրթությունը կարող է  զարգացնել սովորողի 

քննադատական մտածողությունը: Համապատասխանաբար մշակված կրթական 

ծրագիրն ունի հնարավորություն ազդելու սովորողի ընդունակությունների 



զարգացման վրա, և հետևաբար զինելու նրան հմտություններով և խորացնելու նրա 

գիտելիքները: Այս աշխատանքի առանձնահատկություններից մեկն այն է, որ մինչ օրս 

Հայաստանում կրթական համակարգը չի ուսումնասիրվել քննադատական 

մտածողության զարգացման տեսանկյունից: Չնայած քննադատական 

մտածողությունը հանդիսանում է մարդու իմացական ընկալումը ձևավորող 

կարևորագույն բաղկացուցիչ, այն երբևէ չի հանդիսացել հետազոտության օբյեկտ: 

Ուստի այս աշխատանքի շրջանակներում կներկայացվի, թե որքանով է 

քննադատական մտածողության զարգացումը ներդրված ՀՀ կրթական համակարգում, 

որքանով են սովորողները տիրապետում քննադատական մտածողությանը, ինչպե՞ս 

են ուսուցիչները բնութագրում և վերաբերում քննադատական մտածողության 

ներդրմանը, ինչպե՞ս նաև կքննարկվեն քննադատական մտածողության զարգացմանը 

նպաստող կրթական համակարգում կիրառելի մի քանի մեթոդներ: 

Աշխատանքի նպատակն է մշակել առաջարկություններ, որոնք կնպաստեն 

քննադատական մտածողություն զարգացնող կրթական համակարգի ձևավորմանը, 

որն իր հերթին կարող է գործիք հանդիսանալ ինքնության հիմքի վրա ծագող 

կոնֆլիկտների կանխման, կարգավորման և հաշտեցման համար:  

 

Աշխատության խնդիրներն են.  

• Գնահատել, թե որքանով է ՀՀ կրթություւնը նպաստում քննադատական 

մտածողության զարգացմանը;  

• Հիմնավորել քննադատական մտածողության կարևորությունը, որպես որակի 

ապահովման հենասյունային բաղկացուցիչ; 

 • Համապատասխան շահառուներին ներկայացնել քաղաքականության 

առաջարկություններ քննադատարական մտածողություն զարգացնող կրթություն 

ապահովելու և զարգացնելու նպատակով: 



 

Փորձագիտական և խորքային հարցազրույցներ ուսուցիչների շրջանակում 

 Այլ ուսուցիչների հետ հարցումների ժամանակ կիրառվելիք հարցաշարի հարցերի և 

պատասխանների վերջնականացման և ուսուցիչների հետ հարցազրույցներ 

ընթացքում բարձրացված հարցերի շրջանակի հստակեցման համար իրականացվել է 

2 փորձագիտական հարցազրույց: Այս հարցազրույցների իրականացման նպատակն 

էր հասկանալ, թե որքանո՞վ են ուսումնասիրված գրականության վերլուծության 

արդյունքում վերհանված մոտեցումները կիրառելի հայկական իրականությունում: 

Փորձագիտական հարցազրույցներն իրականացվել են հետազոտության գործիքների 

մշակման նպատակով: ՀՀ ուսուցիչների հետ իրականացրած խորքային 

հարցազրույցների համար նախապես մշակվել է հնարավոր հարցերի շրջանակ: 

Հարցերը հիմնականում  վերաբերում են դասավաաանդման մեթոդաբանությանը, 

սովորողներին տրվող հանձնարարությունների բնույթին, հանձնարարվող 

գրականությանը, առարկայական ծրագրի մշակմանը և այլն: Հիմնական հարցերը 

ներկայացված են ստորև, սակայն նշենք, որ եթե հարցազրույց վարողը չի ստացել 

բավարար պատասխան, ուղղել է հստակեցնող լրացուցիչ հարցեր: 

 • Կներկայացնե՞ք խնդրեմ, թե ինչպես եք անց կացնում Ձեր մեկ ակադեմիական դասը:  

• Ինչպե՞ս եք ներկայացնում դասի նոր թեման: 

 • Ըստ Ձեզ, որքանո՞վ է նպատակահարմար նախապես կազմել օրվա դասի պլանը:  

• Ունե՞ք արդյոք առարկայական ծրագիր: Դուք անձամբ աշխատել եք այդ ծրագրի 

մշակման թիմում/ուղղությամբ: 

 • Ի՞նչ է բովանդակում Ձեր ակադեմիական ծրագիրը, նպատակը, գնահատման ձևերը, 

գրականությունը:  

• Ըստ Ձեզ, որքանո՞վ են արդյունավետ կամ անարդյունավետ լսարանային 

քննարկումները, խմբային աշխատանքները/  



Կազմակերպու՞մ եք լսարանային քննարկումներ, հանձնարարում եք խմբային 

աշխատանքներ:  

• Ինչպե՞ս եք աշխատում այն սովորողների հետ, ում ղեկավարում եք: 

 • Հիմնականում ի՞նչ գրականություն եք հանձնարարում սովորողին: 

 • Ինչպե՞ս եք հասկանում կամ ստուգում, թե սովոողը որքանով է նյութը հասկացել, 

ընկալել, յուրացրել: 

 

Փորձագիտական և խորքային հարցազրույցներ աշակերտների շրջանակում 

1. Ձեր ուսուցիչների ո՞ր մասն է կազմակերպում լսարանային քննարկումներ, 

կազմակերպում խմբայիյն քննարկումների փոքր խմբերով, դասի թեմային վերաբերող 

հարցադրումներ ուղղում լսարանին, խրախուսումն հարցեր լսարանից, 

հանձնարարում նախորդ դասին ներկայացրած թեմային վերաբերող կարճ (1 էջանոց) 

շարադրություն, որն սովորողը գրում է լսարանում դասի ժամանակ,  թելադրում դասը 

վարում դերախաղի միջոցով, կազմակերպում բանավեճ:  

2. Ձեր ուսուցիչների ո՞ր մասն է խրախուսում ձեզ մասնակցել խմբային 

քննարկումներին: 

 3. Հիմնականում/մեծամասամբ ինչպե՞ս կնկարագրեիք ձեր դասերը:  

4. Ձեր ուսուցիչների ո՞ր մասն է հանձնարարում PowerPoint ներկայացում, նախագիծ/ 

առաջադրանք, որը պետք է իրականացնեք փոքր խմբերով, ինքնուրույն աշխատանք` 

հետազոտության, նախագծի կամ ռեֆերատի տեսքով։ 

5. Քննությունների հետևյալ ձևերից ո՞րն է կազմում ձեր քննությունների կեսից ավելին 

և կեսից պակաս մասը. գրավոր քննություններ շարադրության տեսքով, գրավոր 

քննություններ իրավիճակի վերլուծության տեսքով, թեստային քննություննր - հարց և 



պատասխանների փակ տարբերակներ, տեստային քննություններ – հարց և 

պատասխանը հակիրճ շարադրելու հնարավորություն, բանավոր քննություններ:  

6. Ձեր ուսուցիչների ո՞ր մասն է պահանջում սովորողից դասից առաջ ծանոթանալ 

տվյալ դասի թեմային: 

 7. Ձեր ուսուցիչների ո՞ր մասն է գրավոր դիտողություններ և մեկնաբանություններ 

ներակայացնում ձեր գրավոր աշխատանքի վերաբերյալ։ 

 

 

 

 

 

 

 

 

 

 

Եզրակացություն 

Ուսումնասիրության արդյունքները ցույց տվեցին, որ ՀՀ կրթական համակարգը այսօր 

չի նպաստում քննադատական մտածողության ձևավորմանը և զարգացմանը, որը 

հանդիսանում է  կրթության առաջնահերթ նպատակներից մեկը: Այսօրվա կրթական 

համակարգը դեռևս չի բավարարում ՀՀ կրթական համակարգի առջև դրված 

ներպետական խնդիրների լուծմանը։ Ուսուցիչների և սովորողների շրջանում 



իրականացրած հարցումները վկայում են այն մասին, որ այսօր կիրառվող 

դասավանդման մեթոդաբանությունը ոչ միայն չի նպաստում քննադատական 

մտածողության ձևավորմանը, այլև սահմանափակում է սովորողի 

ինքնարտահայտման և ինքնադրսևորման հնարավորությունները: Այդ մասին են 

խոսում սովորողների` դասընթացը նկարագրող հարցերի պատասխանները: Դասերը 

հիմնականում անց են կացվում ուսուցչակենտրոն, ինչը քննադատական 

մտածողության ձևավորման համար թիվ 1 խոչընդոտն է: Ուսումնառության ակտիվ 

մեթոդները հիմնականում անծանոթ են ՀՀ ուսուցիչներին, իսկ սովորողներն էլ սովորել 

են աշխատել միայն քննական շրջանում: Ուսումնասիրությունը ցույց տվեց, որ 

համապատասխան կրթական միջավայրի բացակայության պայմաններում 

սովորողները հիմնականում չեն տիրապետում քննադատական մտածողության 

համար անհրաժեշտ հմտություններին: ՀՀ կրթական համակարգը իրականում 

նպաստում է գիտելիքի ձևավորմանը, ինչն անչափ կարևոր է, սակայն մյուս կարևոր 

բաղկացուցիչը այդ գիտելիքի կիրառումն է, որի համար անհրաժեշտ են 

համապատասխան հմտություններ: Մեր օրերում հավասար կարևորություն ունեն 

գիտելիքը, հմտությունները և կարողությունները, և բարձրագույն կրթությունը պետք է 

սովորողին զինի բոլոր այդ երեքով: Հարցումները վկայում են նաև այն մասին, որ շատ 

փոքր թիվ են կազմում քննադատաբար մտածող սովորողները: Այս արդյունքն 

ամենևին անակնկալ չէր, քանզի բացակայում են այն նախադրյալները, որոնք 

ձևավորում են քննադատական մտածողություն: Սակայն հարկ է նշել, որ շնորհիվ այդ 

փոքրաթիվ սովորողների հնարավոր եղավ տեսնել կապը քննադատական 

մտածողության և կոնֆլիկտների կարգավորման միջև: Պարզ դարձավ, որ այն 

սովորողները, ովքեր  հանդուրժողական մոտեցում են դրսևորում կոնֆլիկտների 

կարգավորման նկատմամբ, ունեն քննադատական մտածողություն: Հետաքրքիր 

արդյունք ենք համարում նաև այն, որ չկա համընդհանուր ընկալում թե ինչ է 

քննադատական մտածողությունը: Թե' ուսուցիչները, թե' սովորողները 

քննադատական մտածողությունը հաճախ նույնացնում էին քննադատության հետ: Սա 



առաջացնում է մեծ շփոթություն և նման մտածողությունը դիտվում է, որպես 

բացասական երևույթ: Կարծում ենք այստեղ խիստ մտահոգիչ է եզրույթի 

թարգմանությունը, և այս շփոթությունը հնարավոր է շտկել կամ եզրույթին այլ 

անվանում տալով (օրինակ` քննողական մտածողություն), կամ գերատեսչական 

մակարդակով եզրույթը հստակ սահմանելով: Ուսուցիչների շրջանում իրականացրած 

հարցազրույցները նույնպես բավականին արդյունավետ եզրահանգումներ 

կատարելու հիմք տվեցին: Փաստորեն այն, թե ուսուցիչը լսարանում դասավանդման 

ինչ մեթոդներ է կիրրառում, կախված է նրա տարիքային խմբից և/կամ ստացած 

կրթության աշխարհագրությունից: Դասավանդման նորարարական տեխնիկաները 

առավել հաճախ կիրառվում են ուսուցիչների երիտասարդ սերնդի 

ներկայացուցիչների, կողմից: Իհարկե վերոնշյալը ոսկե կանոն չէ, և նշենք նաև, որ 

ակտիվ ուսումնառությունը խթանող ոչ բոլոր մեթոդներն են նշվել ուսուցիչների 

կողմից, որպես իրենց համար ընդունելի դասավանդման տեխնիկա: Հիմք ընդունելով 

ուսումնասիրված գրականությունը և հարցազրույցների արդյունքները, ներկայացվել է 

առաջարկությունների երկու խումբ: Այդ առաջարկությունները միտված են ստեղծել 

նախահիմք ձևավորելու քննադատական մտածողություն զարգացնող կրթական 

համակարգ, որն իր հերթին կարող է գործիք հանդիսանալ ինքնության հիմքի վրա 

ծագող կոնֆլիկտների կանխման, կարգավորման և հաշտեցման համար: 

Քննադատական մտածողության ձևավորման և զարգացման խնդիրը խիստ 

բազմաշերտ է: Այստեղ կարևոր են առարկայական ծրագրերը, դասավանդման 

մեթոդները, ուսուցչի ուղղորդիչ դերը, գրականության մատչելիությունը, դասընթացի 

տևողությունը, և անկասկած շատ կարևոր է, թե որքանով է ուսուցիչը անձամբ 

տիրապետում քննադատական մտածողությանը: Կարող է հակասական հնչել, բայց 

աշակերտակենտրոն ուսուցում կազմակերպելու համար անհրաժեշտ է 

վերապատրաստել ուսուցչին և հստակ ներկայացնել այն արդյունքը, որն ակնկալում 

ենք ուսուցչից: Ամփոփելով նշենք, որ ընդհանրապես, կրթության բնագավառը լինելով 

ռազմավարական ոլորտ, ամբողջ աշխարհում դժվարությամբ է ենթարկվում 



փոփոխությունների, քանզի համակարգի ցնցումները կարող են շատ վտանգավոր և 

վնասակար լինել, և արդյունքում բարոփոխմանն ուղղված բոլոր ջանքերը հօդս 

կցնդեն: ՀՀ կրթական համակարգում այսօր փորձ է արվում  ներդնել նոր համակարգ։ 

Միաժամանակ մի քանի ուղղութուններով բարեփոխումների իրականացումը բերում 

է նրան, որ բարեփոխման օբյեկտը չի հասցնում ընկալել իրենից պահանջվողը և 

մերժողական վարքագիծ է դրսևորում: Շփոթության և մերժողականության համար 

հիմք է նաև համապատասխան ինֆորմացիայի բացակայությունը. ցանկացած 

նորարարական մոտեցում պետք է նախապես ներկայացնել անմիջական 

իրագործողներին, քննարկել նրանց հետ և հետո միայն ներդնել: Այս է պատճառը, որ 

մեր կողմից ներկայացվող առաջարկությունների հիմքում ընկած են 

վերապատրաստման դասընթացները, որոնք կնպաստեն առաջարկվող մոդելի 

հնարավորինս սահուն ներդմանը։ 

